
RANNSÓKNASETUR HÍ Á SUÐURNESJUM
Rannsóknir setursins tengjast einkum lífríki sjávar, með megináherslu á vist-
fræði og áhrif mengandi efna á sjávarlífverur. Forstöðumaður er dr. Halldór 
Pálmar Halldórsson sjávarlíffræðingur en auk hans voru tveir starfsmenn í 
fullu starfi allt árið: Hermann Dreki Guls starfar sem sérfræðingur og Sandra 
Dögg Georgsdóttir sem aðstoðarmaður við rannsóknir en hún stundar jafn-
framt meistaranám sitt við setrið og eru Halldór og Dreki leiðbeinendur 
hennar. Rannsóknasetrið deilir húsnæði í Sandgerði með Náttúrustofu 
Suðvesturlands og Þekkingarsetri Suðurnesja sem voru sem fyrr nánir sam-
starfsaðilar.

Helstu verkefni ársins voru áframhaldandi rannsóknir á kröbbum og 
kræklingi þar sem lykiláherslur eru eiturefnavistfræði og líffræðilegir mæli-
kvarðar í dýrunum í tengslum við mengun. Setrið sá áfram um kræklinga-
söfnun á landsvísu vegna AMSUM-mengunarvöktunar líkt og undanfarin ár. 

Framhald var á verkefni tengdu mengun hafna á Íslandi sem hófst 2022 og 
er í samstarfi við Umhverfisstofnun (UST) en fyrstu niðurstöður voru kynntar 
fyrir starfsfólki UST sem hafa m.a. umsjón yfir stjórn vatnamála á Íslandi. 
Setrið kom að nokkrum vöktunarverkefnum, þar á meðal verkefni sem hófst 
2023 og hélt áfram á árinu en um er ræða sýnatökur og mælingar á lífríki 
í sjó í grennd við hvalvinnsluna á Litla Sandi í Hvalfirði.

Líkt og áður var alþjóðlegt samstarf umfangsmikið og fjölbreytt. Ítalskur 
doktorsnemi dvaldi á setrinu í 2 mánuði og vann ásamt starfsfólki setursins 
að verkefni sínu um áhrif örplasts og mengandi efna á atferli bogkrabba 
en dvöl nemandans var styrkt af ERASMUS. Setrið tók þátt í fundi vinnu-
hóps innan Alþjóða hafrannsóknaráðsins (ICES), um áhrif mengandi efna á 
lífverur (Working Group on Biological Effects of Contaminants; WGBEC 
- SGEFF) sem haldinn var 8. – 12. apríl í Aveiro í Portúgal. Þátttaka seturs

https://www.ices.dk/community/groups/pages/wgbec.aspx
https://www.ices.dk/community/groups/pages/wgbec.aspx

ins í Global Estuaries Monitoring hélt áfram 2024 en tekin voru sýni 
þrisvar sinnum yfir árið og gengur verkefnið út á að leita að lyfjaefnum í 
árósum um allan heim með stöðluðum sýnatökum og greiningaraðferðum; 
setrið annaðist sýnatökur við Ísland. Þátttaka í öðru alþjóðlegu verkefni 
sem kallast AQUA-GAPS/MONET hófst á árinu með útsetningu sjálfvirks 
sýnatökubúnaðar (passive sampler) í Hvalfirði til mælinga á lífrænum 
mengunarefnum í sjó en verkefnið er fjármagnað af INERACT og unnið í 
samstarfi við Þekkingarsetur Suðurnesja. Starfsmenn setursins tóku einnig 
þátt í umfangsmiklum sýnatökum í samstarfi við UK Centre for Ecology 
and Hydrology í Bretlandi við þróun nýrrar tækni til efnagreininga agna 
í umhverfinu, m.a. málmagna í hafnarseti og í mosasýnum við eldgosa
svæðið við Sundhnúksgíga á Reykjanesi. 

Setrið hefur umsjón með og rekur átta tonna bát í eigu HÍ, Sæmund 

fróða RE 32, sem nýtist afar vel við kennslu og ýmis rannsóknaverkefni. 
Sem dæmi má nefna hina árlegu grjótkrabbavöktun í samstarfi við Nátt-
úrustofu Suðvesturlands en farið er reglulega í Faxaflóa og Hvalfjörð yfir 
sumarmánuðina og tekin krabbalirfusýni með svifháf og krabbar veiddir 
í gildrur. Báturinn var jafnframt vel nýttur til verkefnisins Carbon to Sea 
þar sem starfsmenn setursins tóku þátt í viðamiklum sýnatökum í Hval-
firði ásamt Hafrannsóknastofnun. Verkefnið gengur út á að kanna fýsileika 
þess að auka basavirkni sjávar, og þar með kolefnisbindingu, með nýjum 
aðferðum og er liður í baráttunni við loftslagsbreytingar af mannavöldum.

Kynningarstarf á árinu hjá setrinu var nokkurt og starfsmenn setursins 
tóku þátt í ýmsum kynningum, m.a. fyrir Umhverfisstofnun og fyrir dokt-
orsnema við HÍ sem heimsóttu setrið í Sandgerði. Að auki tók setrið þátt 
í Vísindavöku Rannís í Laugardalshöllinni og starfsgreinakynningu fyrir 

grunnskólanema á Suðurnesjum sem haldin var í íþróttahúsinu í Keflavík 
og voru þeir viðburðir afar vel sóttir líkt og undanfarin ár.

Starfsmenn setursins kenndu í fjórum námskeiðum í líffræði og lífefna- 
og sameindalíffræði við Háskóla Íslands: sjávarvistfræði, vettvangsnám-

skeið í vistfræði, aðferðir fyrir fiski, -sjávar- og vatnalíffræðirannsóknir, og 
lífheimurinn). Forstöðumaður var jafnframt meðleiðbeinandi og í doktors-
nefnd tveggja doktorsnema. Tveir meistaranemar voru undir leiðsögn for-
stöðumanns og útskrifaðist annar þeirra á árinu. 

RANNSÓKNASETUR HÍ Á SNÆFELLSNESI
Rannsóknasetur Háskóla Íslands á Snæfellsnesi er til húsa í Stykkishólmi. 
Árið 2024 voru starfsmenn fjórir auk gestafræðimanns, öll í 100% 
starfi. Dr. Jón Einar Jónsson vísindamaður er forstöðumaður setursins og 
James Fletcher verkefnisstjóri; Anna Ejsmond nýdoktor rannsakar áhrif 
thíamínskorts í æðarfugli með líkanagerð á sviði fræðilegrar vistfræði, 
og Elisabeth Knudsen doktorsnemi rannsakar tengsl svipgerðar og 
aðlagana að umhverfi í andfuglum. Hera Guðlaugsdóttir, nýdoktor við 
Raunvísindastofnun HÍ og University of California, hefur einnig aðstöðu hjá 
setrinu en hún notar loftslagslíkön til að meta áhrif eldgosa á veðurfar. Um 
hásumarið komu Árni Ásgeirsson, Ellen Magnúsdóttir og Jón Jakobsson og 
tóku þátt í merkingum á æðarfugli.

Starfsfólk setursins tók þátt í  Sjóandaráðstefnunni (7th International Sea 
Duck Conference) sem var haldin á fjarfundi með Vfairs-netvanginum 8.-11. 
janúar og kom rannsóknasetrið að þremur kynningum ásamt samstarfsfólki 
í Finnlandi (Céline Arzel), Þýskalandi (Fiona Rickowski og Florian Ruland) 
og Noregi (Amalie Ask og Sveinn Are Hanssen). Elisabeth Knudsen dokt-
orsnemi hlaut viðurkenningu fyrir besta veggspjald ráðstefnunnar. 

Meistaranemi frá háskólanum í Innsbruck í Austurríki, Alessia Conci, 
starfaði við setrið frá apríl og fram í júní.  Hún vann úr talningum á mávum 
í Landey sem unnar voru með dróna 2022-2024 og aðstoðaði einnig við 
æðarmerkingar.  Alessia mun skila ritgerð 2025 en leiðbeinendur eru Jón 
Einar, James og Marion Chatelain frá Háskólanum í Innsbruck.

Merkingar á æðarfugli í Breiðafjarðareyjum eru langtímaverkefni, unnið 
í samstarfi við landeigendur og styrkt af Rannsóknasjóði HÍ. Tíðarfar var 
hagstætt árið 2024 og gekk vel að merkja. Alls náðust eða endurheimtust 
379 merktar æðarkollur í Breiðafirði, þar af voru nýmerktar 146 í Landey, 
Stakksey, Hjallsey, Rifgirðingum, Elliðaey, Bíldsey, Sellátri og Þorvaldsey. 
Við þetta bætist að 109 ungar voru merktir í eyjunum og þá náðist fyrsta 
kollan merkt sem ungi (2022) á hreiðri í Stakksey.

Þá  voru æðarkollur utan Breiðafjarðar merktar vegna doktorsverkefnis 
Elisabethar og bættust við  28 merktar æðarkollur í Vigur í Ísafjarðardjúpi, 

28 í Kongsfjorden á Svalbarða  og  5 kollur í Grindöya í Noregi. Samstarfs-
menn í verkefni Elisabethar eru Snæbjörn Pálsson við Líf- og umhverfis-
vísindadeild og Sveinn Are Hanssen hjá Norsk Institutt for Naturforskning. 

Í norska Seatrack-verkefninu var haldið áfram að kortleggja vetrarstöðvar 
og farleiðir 15 sjófuglategunda. Settir voru út 14 hnattstöðuritar (þar af 9 
GPS-ritar) en 8 slíkir voru endurheimtir frá fyrri árum.  Alls hafa verið settir 
út 238 hnattstöðuritar frá því verkefnið hófst og hafa 170 hnattstöðuritar 
verið endurheimtir 2014-2024. Norsk Institutt for Naturforskning leiðir 
verkefnið, sem mun standa a.m.k. til 2026.

Merktir voru nokkrir tugir mávsunga í Landey í júní og júlí. Talningar 
á æðarungum, vatnafuglum og afkomu bjargfugla fóru fram eins og vant 
er. Taldir voru æðarungar í Ísafjarðardjúpi í lok júní. Vatnafuglar og bjarg-
fuglar eru sem fyrr vaktaðir í samstarfi með Náttúrustofu Vesturlands. Í 
jólafuglatalningum Náttúrufræðistofnunar Íslands voru taldir Álftafjörður, 
Vigrafjörður og Hofstaðavogur.

Í ár birtust fjórar alþjóðlegar greinar með þátttöku Rannsóknasetursins, 
um fuglaflensu og farleiðir, talningar á rituhreiðurmyndavélum með aðstoð 
sjálfboðaliða á internetinu, um afföll fýla við fiskveiðar í Norður-Atlantshafi 
og svo bókarkafli um mjallgæs fyrir ritið Birds of the World, sem útgefið er 
af Cornell háskóla í New York. 

Vettvangsnámskeið í umhverfis- og auðlindafræði var haldið í Stykkis-
hólmi í annað sinn í maí með þátttöku Rannsóknasetursins, Náttúrustofu 
Vesturlands, Minjavarðar Vesturlands, Æðarseturs Íslands , Lárusar F. Hall-
freðssonar æðarbónda og fleiri sérfræðinga. 

Jón Einar starfaði í Faghópi 1 í Rammaáætlun, sem fagritstjóri Wildlife 
Biology og í vísindanefnd og ráðgefandi nefnd fyrir sjóandaráðstefnuna.

Einar Jónsson, Jón S. Ólafsson, Kristín Svavarsdóttir, Kristján Jónasson. 
2024. Aðferðafræði og niðurstöður faghóps 1 í 5. áfanga ramma-

áætlunar. 10 vindorkuver.  Faghópur 1 í Rammaáætlun (5. áfangi). 
Unnið fyrir umhverfis-, orku- og loftslagsráðuneytið, 118 bls.

FYRIRLESTRAR

Jón Einar Jónsson. Birds of Breiðafjörður. Fyrirlestur fyrir Námskeiðið 
UAU260M Verndarsvæði í sjó, Háskóli Íslands, Stykkishólmi, 14. maí 
2024.

Elisabeth Knudsen. Stovnsskipan og lit-fjölbroytni á æðuni, Somateria moll-
issima, í Norðuratlantshavið. Fyrirlestur fyrir Færeyska Fuglaverndar-
félagið, 9. mars 2024.

VEGGSPJÖLD

Jón Einar Jónsson, Fiona S. Rickowski, Florian Ruland, Árni Ásgeirsson and 
Jonathan M. Jeschke. 2024. Long-term data reveal contrasting impacts 
of native versus invasive nest predators in Iceland. 

Elisabeth Knudsen, Snæbjörn Pálsson, Ellen Magnúsdóttir, James A. 
Fletcher, Árni Ásgeirsson, Jóhannis Danielsen, Sveinn Are Hanssen, 
and Jón Einar Jónsson. 2024. Assessing colour variation of the com-
mon eider, Somateria mollissima, in the Faroe Islands and Iceland. 

Céline Arzel, Amalie Ask, Farshad Sajjad Vakili, Prescillia Lemesle, Sun-
niva H. Frøyland, Elise Lunde, Silje Peterson, Anne-Fleur Brand, Junjie 
Zhang, Tomasz M. Ciesielski, Alexandros G. Asimakopoulos, Kristina 
Noreikiene, Bin-Yan Hsu, Suvi Ruuskanen, Juho Jolkkonen, Titiksha Pee-
tumber, Nora M. Wilson, Stefan Björkman, Christian Sonne, Sanna 
Koivisto, Markus Öst, Kim Jaatinen, Bertille Mohring, Jón Einar Jónsson, 
Martin Hansen and Veerle Jaspers. 2024. Common eider Somateria 
mollissima under pressure from endocrine disrupting chemicals. 

https://doi.org/10.1016/j.gecco.2024.e03350
https://doi.org/10.1016/j.gecco.2024.e03350
https://doi.org/10.1016/j.gecco.2024.e03350
https://doi.org/10.2173/bow.rosgoo.02
https://doi.org/10.2173/bow.rosgoo.02
https://www.researchsquare.com/article/rs-4233804/v2
https://www.researchsquare.com/article/rs-4233804/v2
https://doi.org/10.1111/ibi.13317
https://doi.org/10.1111/ibi.13317

RANNSÓKNASETUR HÍ Á VESTFJÖRÐUM
Rannsóknasetrið er í Bolungarvík. Við setrið störfuðu á árinu 2024 tveir 
sérfræðingar í fullu starfi, dr. Guðbjörg Ásta Ólafsdóttir líffræðingur, sem 
jafnframt er forstöðumaður setursins, og dr. Ragnar Edvardsson fornleifa-
fræðingur. Á árinu störfuðu einnig fjórir doktorsnemar við setrið og einn 
doktorsnemi var í skiptinámi frá Ítalíu. Þá unnu fjórir BSc-nemar frá Banda-
rísku SIT-námsáætluninni verkefni sín við setrið á árinu 2024. 

Rannsóknasetrið er til húsa að Aðalstræti 10-12 en þar er kjarni rann-
sókna- og nýsköpunarstarfsemi í Bolungarvík, m.a. Náttúrustofa Vestfjarða 
og nýsköpunarfyrirtækið Blámi ehf. Rannsóknasetrið hefur mörg síðustu ár 
unnið að því að bæta aðstöðu og tækjabúnað til rannsókna í nærsjó og 
á strandsvæðum, bæði á sviði líffræði og fornleifafræði. Með þeirri upp-
byggingu er rannsóknasetrið orðinn ákjósanlegur vettvangur til að sinna 
fjölbreyttum rannsóknum svo sem kortlagningu búsvæða á hafsbotni, 
umhverfisstýrðum tilraunum á fiskum á rannsóknastofu, merkingu á fiskum 
á vettvangi og skráningu minjastaða á hafsbotni. Þá hefur þessi uppbygg-
ing gert setrinu enn frekar kleift að sinna samfélagsverkefnum, t.d. með 
því að taka á móti hópum vísindamanna og skiptinemum. Setrið tók á móti 
nokkrum skólahópum á árinu bæði til almennrar kynningar á starfinu og 
einstökum verkefnum. Þá vann hópur grunnskólanema frá Grunnskólanum 
í Bolungarvík valnámskeið með starfsfólki setursins haustið 2024.

Fimm doktorsnemar störfuðu við setrið árið 2024. Fia Finn hóf störf 
við sitt verkefni í upphafi árs en  verkefnið miðar að því að skilja lifun og 
afrán á þorskseiði. Anja Nickel vinnur áfram að verkefninu „Vistfræði og 
búsvæðanýting þorskfiskseiða við náttúrulegar aðstæður“ og Michelle 
Valliant að verkefninu „Breytileiki innan og á milli algengra fiskitegunda í 
viðbrögðum við álagsþáttum í nærsjó“. Theresa Henke skilaði inn doktors-
ritgerð sinni um  verkefnið „Landnám flundru (Platichthys flesus) á Íslandi” 

í október 2024. Þá vann Luca Altavilla, doktorsnemi við Háskólann í Fen-
eyjum, hluta af doktorsverkefni sínu við rannsóknasetrið 2024. Með verk-
hluta sínum á Íslandi kannar Luca hvort hægt er að nota marhnút sem 
vísitegund á álagsþætti innan fjarða.

Rannsóknir ársins á sviði fiskalíffræði einkenndust að öðru leyti nokkuð 
af framvindu verkefna sem hafa verið styrkt af Rannsóknasjóði Rannís. 
Þannig lauk verklegri vinnu við verkefnið „Innri og ytri áhrifaþættir við 
upphaf fars þorsks“ á árinu. Vettvangsvinna fólst m.a. í  uppsetningu stórs 
kerfis hlustunardufla í Dýrafirði, en með því verður fylgst með ferðum 
þorskungviðis um fjörðinn og áhrifum umhverfisþátta á ferðir, sérstaklega 
hvernig umhverfi hvatar far af uppeldisstöðvum. Gott samstarf var við Haf-
rannsóknastofnun en með því að veiða þorskungviði til merkinga í reglu-
bundnum rækjuleiðangri stofnunarinnar var hægt að tryggja að unnið væri 
með þorsk af ólíkum fargerðum. Duflin hafa verið í firðinum frá því í maí 
2022 en voru endurheimt í júní 2024 og er úrvinnsla gagnanna komin 
vel af stað. Þá var unnið á vettvangi í Seyðisfirði vegna doktorsverkefnis 
Fiu Finn, en í júlí voru merktir um 60 ársgamlir þorskar með svokölluðum 
afránsmerkjum, þ.e. innri merkjum sem gefa til kynna afrán á seiðin. Í lok 
árs bárust þær góðu fréttir að stórt verkefni sem setrið er aðili að var styrkt 
af NordForsk. Verkefnið miðar að því að meta áhrif streitu vegna veiða á 
hrygningarárangur þorsks og fer sú vinna fram á næstu árum.

Styrkur fékkst úr fornminjasjóði fyrir verkefnið „Bonne Kitty“, sem er 
hluti verkefnisins „Fornleifarannsóknir á neðansjávarminjum“ sem miðar að 
því að fá hugmynd um fjölda skipsflaka við Íslandsstrendur, ástand þeirra 
og rannsóknarmöguleika. Vettvangsvinna 2024 miðaði að því að leita að 
frönsku fiskiskútunni Bonne Kitty, sem fórst við Ögur í Ísafjarðardjúpi árið 
1906. Við rannsóknina var beitt jarðeðlisfræðilegum aðferðum, þ.e. tví-

geislamælingum, og einnig var hafsbotninn kannaður með neðansjávar-
dróna. Fornleifarannsóknir ársins einkenndust að öðru leyti af framvindu 
langtímaverkefna. Þar á meðal má nefna leit í ritheimildum um skipskaða 
fyrr á öldum fyrir verkefnið „Fornleifarannsóknir neðansjávar“ og hafa nú 
safnast ritheimildir fyrir um 1130 skipsflök við Ísland frá landnámi til nútíma.

RITRÝNDAR GREINAR

Ólafsdóttir, G. Á., Henke, T., Chambers, C. P., & Ólafsdóttir, S. H. (2024). 
Gaps in legislation and communication identified as stakeholders 
reflect on 30×30 policy in Icelandic waters.  Marine Policy,  170, 
106422.

Nickel, A. K., Campana, S. E., & Ólafsdóttir, G. Á. (2024). Temperature 
and body size affect movement of juvenile Atlantic cod (Gadus 
morhua) and saithe (Pollachius virens) at nearshore nurseries. Jour-
nal of Fish Biology.

Henke, T., Novoa, A., Bárðarson, H., & Ólafsdóttir, G. Á. (2024). Let’s talk 
aliens-Stakeholder perceptions of an alien species differ in time and 
space. NeoBiota, 93, 117-141.

HELSTU KYNNINGAR Á RÁÐSTEFNUM

Michelle Valliant: Spatial overlap of alien European Flounder (Platichys fle-
sus) and native Arctic charr (Salvelinus alpinus) and brown trout (Salmo 
trutta) in near-shore waters. NoWPaS 2024 (Salmonid Research Net-
working), Inverness Scotland, February 25-March 2, 2024

Michelle Valliant: Spatial overlap of alien European Flounder (Platichys 
flesus) and native Arctic charr (Salvelinus alpinus) and brown trout 
(Salmo trutta) in near-shore waters. Icelandic Ecological Society Meet-
ing (Vistís), Reykjavik Iceland. April 5, 2024

Michelle Valliant: Distribution and movement of juvenile Atlantic cod (Gadus 
morhua) ecotypes in nearshore waters. Ecosystem Studies of Subarctic 
and Arctic Seas Meeting, St. John’s Newfoundland. June 18-21, 2024

http://dx.doi.org/10.1016/j.marpol.2024.106422
http://dx.doi.org/10.1016/j.marpol.2024.106422
https://doi.org/10.1111/jfb.15850
https://doi.org/10.1111/jfb.15850
https://doi.org/10.1111/jfb.15850
https://doi.org/10.3897/neobiota.93.117200
https://doi.org/10.3897/neobiota.93.117200
https://doi.org/10.3897/neobiota.93.117200

Michelle Valliant: Spatial overlap of alien European Flounder (Platichys 
flesus) and native Arctic charr (Salvelinus alpinus) and brown trout 
(Salmo trutta) in near-shore waters. Ocean Tracking Network (OTN) 
Symposium, Halifax Nova Scotia. September 23-26, 2024

Michelle Valliant: Spatial overlap of alien European Flounder (Platichys fle-
sus) and native Arctic charr (Salvelinus alpinus) and brown trout (Salmo 
trutta) in near-shore waters. 7th International Marine Conservation Con-
gress (IMCC7), Cape Town South Africa. October 13-18, 2024

Theresa Henke: Let ś talk aliens - the benefits of outreach & stakeholder 
engagement in invasion science. International Conference on Aquatic 
Invasive Species (ICAIS) 2024 Halifax, Canada. May 12-16, 2024

Theresa Henke: Let ś talk aliens– Involving stakeholders in invasion sci-
ence. Neobiota 2024 Lisbon, Portugal. September 3-6, 2024.

Ragnar Edvardsson: Governance and Impacts on Marine Underwater Heri-
tage from a Biodiversity Conservation Perspective: Case Studies from 

Iceland. Oceans Past X Conference. University of Exeter, Cornwall. 
June 24-28, 2024.

Ragnar Edvardsson: Stories from Strandir in a global context: Basque whal-
ers, Icelanders and the freedom of the seas. Málþing um sögu Baska 
á Íslandi. Haldið af baskavinafélaginu í Djúpavík 7. - 8. júní 2024.

Ragnar Edvardsson: Efnahagsleg og tilfinningarleg rök í upphafi iðn-
væðingar sjávarútvegs: dæmi af hvalveiðum Norðmanna við Ísland. 
Græn og blá hugvísindi ofan Ártúnsbrekkunnar. Hugvísindaþing. 8 
Mars, 2024.

Guðbjörg Ásta Ólafsdóttir. Fisheries restricted areas in biodiversity con-
servation: the role of the historical context Oceans Past X. Cornwall 
UK. June 25-28, 2024

Guðbjörg Ásta Ólafsdóttir. Fisheries legislation in Iceland as a tool for 
biodiversity conservation. ESSAS annual science meeting. St Johns 
Canada. June 18-21, 2024

RANNSÓKNASETUR HÍ Á STRÖNDUM – ÞJÓÐFRÆÐISTOFA
Rannsóknasetur HÍ á Ströndum er til húsa í Þróunarsetrinu á Hólmavík 
og hefur verið frá stofnun 2016. Tveir þjóðfræðingar voru í fullu starfi 
hjá setrinu allt árið, Jón Jónsson og Eiríkur Valdimarsson. Guðlaug G.I. 
Bergsveinsdóttir, meistaranemi í þjóðfræði, starfaði einnig hjá setrinu í sjö 
mánuði í hlutastarfi, einkum við ljósmyndaverkefni.  

Helstu verkefni rannsóknasetursins á árinu 2024 snerust um íslenska 
þjóðtrú, örnefni og menningarlandslag, einnig dagbækur og persónu-
legar heimildir, gamlar ljósmyndir og sögu svæðisins. 

Farið var í ævintýralega vettvangsferð norður á Strandir á árinu, fjög-
urra daga gönguferð um þjóðsagnaslóðir á Dröngum og í Drangavík í 
Árneshreppi.

Á landsvísu var m.a. unnið að verkefnum við skráningu ljósmynda í 
samvinnu við Þjóðminjasafnið og ASÍ. Þá var unnið að tillögu um Verndar-
svæði í byggð á Hólmavík í samvinnu við sveitarfélagið Strandabyggð, en 
rannsóknasetrið vinnur að tillögugerðinni og húsakönnun. Í tengslum við 
verkefnið kom út  skýrsla Byggðasafns Skagfirðinga með grunnskráningu 
fornleifa sem starfsfólk Byggðasafns Skagfirðinga vann í  á þremur jörðum 
í nágrenni Hólmavíkur; Kálfnesi, Skeljavík og Víðidalsá. Hugmyndaskýrsla 
um gönguleiðir í grennd við Hólmavík eftir Jón Jónsson sem kom út á 
árinu byggir að nokkru á þessari vinnu. Áfram var unnið að verkefni um 
gamlar ljósmyndir úr héraðinu með Sauðfjársetri á Ströndum. Smærri verk-
efnastyrkir fengust frá Uppbyggingarsjóði Vestfjarða og Frumkvæðissjóði 
Sterkra Stranda. 

Áhugaverð og spennandi samstarfsverkefni eru í gangi, bæði við 
erlenda samstarfsaðila, á landsvísu og heima fyrir. Dr. Matthias Egeler, 
prófessor við Goethe-Universität í Frankfurt í Þýskalandi, og Saskia Klose 
doktorsnemi höfðu aðstöðu á setrinu við rannsóknir á örnefnum, menn-

ingarlandslagi og þjóðtrú í nyrstu hreppum Stranda eins og undanfarin ár. 
Þetta tengist samvinnuverkefni Egelers og setursins sem er styrkt af þýska 
rannsóknasjóðnum (DFG, Deutsche Forschungsgemeinschaft).

Auk bóka, greina og ritgerða sem tengjast þessu samvinnuverkefni var 
á árinu gefið út vefkort af þjóðsagnastöðum á þessu svæði undir yfirskrift-
inni Strandasögur. Ljósmyndasýningin ISLAND. Landschaft, Mythos und 
das Übernatürliche zwischen Elfen, Trollen und Gespenstern með myndum 
Matthiasar Egeler og Saskiu Klose var sett upp í Marburg í Þýskalandi og 
verður uppi til 15. sept. 2025. 

Starfsmenn setursins tóku virkan þátt í ráðstefnum og málþingum og 
fluttu m.a. erindi á  á Hugvísindaþingi 2024 og Þjóðarspeglinum. Þá sótti 
Jón ráðstefnu ISFRN (International Society for Folk Narrative Research) í 
Riga í Lettlandi. Dr. Dagrún Ósk Jónsdóttir þjóðfræðingur tók að venju þátt 
í ýmsum miðlunarverkefnum með setrinu. Meðal annars voru gerðir þrír 
útvarpsþættir í árslok um dagbókarritara á Ströndum frá 19. öld fyrir  RÚV. 
Sýningar sem tengjast setrinu voru á ferðinni um landið, m.a. var sýningin 
Hvítabirnir í heimsókn uppi á Minjasafninu á Hnjóti yfir sumarið, sýning 
Skessur sem éta karla var sett upp í Borgarfirði og á Ströndum og sýningin 
Jólafólin  í Árbæjarsafni. 

Setrið hélt þrjú málþing á árinu. Húmorsþing á Hólmavík var haldið í 
mars í samvinnu við námsbraut í þjóðfræði við HÍ og Félag þjóðfræðinga. 
Málþing um skrímsli  var haldið á Galdrasýningunni á Hólmavík í október 
en þar var um að ræða verkefni með nemendum í námskeiðinu Hagnýt 
þjóðfræði  sem Jón kennir við HÍ. Þriðja málþingið var árleg þjóðtrúar-
kvöldvaka með Sauðfjársetrinu sem hafði að þessu sinni titilinn Illska og 
ofbeldi. Í ágúst var var haldin alþjóðleg ráðstefna og vinnustofa, með yfir-
skriftina “Woman” on the Edge, í samvinnu vinnuhóp SIEF (Evrópusamtök 

https://www.strandasogur.gwi.uni-muenchen.de/is/

þjóðfræðinga) um feminísk viðhorf í þjóðfræði. Í tengslum við ráðstefnu-
haldið var unnin hugmyndaskýrsla um að efla Strandir sem vettvang fyrir 
minni málþing og ráðstefnur. 

Gott samstarf er milli setursins og námsbrautar í þjóðfræði við 
Háskóla Íslands. Jón Jónsson kenndi námskeiðið Hagnýt þjóðfræði á 
meistarastigi á árinu en starfsfólk setursins sá líka um gestakennslu í 
ýmsum námskeiðum á háskólastigi. Einnig er samvinna við skóla í heima-
byggð, þjóðsagnaverkefni unnin með grunnskólum og Guðlaug, sem 
er víkingur í frístundum, fór í heimsókn sem slíkur í leikskólann Lækjar-
brekku á Hólmavík. Jón var sögumaður í nokkrum stuttum gönguferðum 
á Ströndum og tengist það samvinnuverkefni setursins og safnanna á 
Ströndum og í Dölum um sögurölt. Áki Guðni Karlsson, doktorsnemi í 
þjóðfræði við HÍ, og Agnes Jónsdóttir, sem var að leggja lokahönd á 
BA-ritgerðina sína, dvöldu um tíma hjá setrinu til að vinna að verkefnum 
sínum. Fleiri fengu pláss dag og dag. 

BÆKUR OG SKÝRSLUR

Jón Jónsson (2024). Gönguleiðir í grennd við Hólmavík. Skýrsla gerð með 
styrk frá Sterkum Ströndum. Sögusmiðjan. [47 bls]

Jón Jónsson og Dagrún Ósk Jónsdóttir (2024). Ráðstefnustaðurinn Hólma
vík. Hugmyndavinna um að efla Hólmavík og nágrenni sem ákjósanle-
gan stað fyrir minni málþing, vinnustofur og ráðstefnur. Skýrsla gerð 
með styrk frá Sterkum Ströndum. Rannsóknasetur HÍ á Ströndum – 
Þjóðfræðistofa og Fjölmóður, fróðskaparfélag á Ströndum. [33 bls] 

BÓKARKAFLAR OG FRÆÐIGREINAR 

Dagrún Ósk Jónsdóttir og Jón Jónsson (2024). Doing Fieldwork at Home: 
Enchanted Spots in Strandir Area. Í Marburg Journal of Religion 
25/1.

Jón Jónsson (2024). Hugmyndir um Sumarlandið. Á Þjóðtrúarvefnum thjod-
tru.is, birt 29. des.

Jón Jónsson (2024). Strákurinn Láki og dysin hans. Á Þjóðtrúarvefnum 
thjodtru.is, birt 15. apr.

Matthias Egeler, Dagrún Ósk Jónsdóttir, Jón Jónsson (2024). Patterns in 
Icelandic Elf Hills. Í Folklore 135/3, s. 388-414.

https://doi.org/10.17192/mjr.2024.25.8691
https://doi.org/10.17192/mjr.2024.25.8691
https://doi.org/10.1080/0015587X.2024.2359778
https://doi.org/10.1080/0015587X.2024.2359778

ÚTVARPSÞÆTTIR

Jón Jónsson, Eiríkur Valdimarsson og Dagrún Ósk Jónsdóttir (des. 2024). 
Dagbók Jóns gamla. Þrír útvarpsþættir. Framleiðandi: RÚV - Rás 
1. Aðgengilegir í Sarpi RÚV: 1. þáttur: „Armæða og apaspil“; 2. 
þáttur: „Óðar en varir auðnan snýst“ ; 3. þáttur: „Legðu ekki meira 
á mig“.

FYRIRLESTRAR

Dagrún Ósk Jónsdóttir og Jón Jónsson (2024). „Brytjar hún börn í pottinn 
sinn“. Fróðleikur og ljótar sögur um Grýlu og hennar hyski. Fyrirlestur 
á Minjasafninu á Akureyri, 7. des. 

Jón Jónsson (2024).  „Minn þanki og meining er sú að huldufólk til sé.“ 
Álfasögur Ólafs í Purkey. Fyrirlestur á Þjóðarspeglinum 2024, í málstof
unni: Myrkur, greftrunarsiðir og huldufólk, í Háskóla Íslands, 1. nóv. 

Jón Jónsson og Dagrún Ósk Jónsdóttir (2024). Álagablettir og örnefna
skrár. Fyrirlestur á  Nafnaþingi Nafnfræðifélagsins: Örnefni á vett
vangi, í Eddu, 19. okt. 

Jón Jónsson (2024). Unnið með óáþreifanlegan menningararf. Fyrirlestur á 
málþinginu Lifandi hefðir í nýju ljósi: Óáþreifanlegur menningararfur, 
í Þjóðminjasafninu, 17. okt. 

Jón Jónsson (2024). Þumalskrúfur og gapastokkar: Viðurkenndar pyntingar 
fyrr á tímum. Flutt á Þjóðtrúarkvöldvöku – illska og ofbeldi í Sævangi 
á Ströndum, 7. sept. 

Guðlaug G.I. Bergsveinsdóttir (2024).  Blendingar og bastarðar innan 
forystufjár. Erindi á fróðleikskvöldi um Forystufé, ræktun og arfgerðir, 
Sauðfjársetur á Ströndum, Sævangi 4. júlí. 

Guðlaug G.I. Bergsveinsdóttir (2024).  Gjörsamlega óþolandi kvikindi? 
Forystublendingar. Fyrirlestur á Fræðslu- og skemmtifundi um forystu
fé, Hamarsbúð á Vatnsnesi, 9. júní. 

Eiríkur Valdimarsson (2024). „Varúð – börn, dýr og tengdamamma!“ Grín 
til höfuðs tengdamæðrum. Fyrirlestur á Húmorsþingi á Hólmavík 27. 
mars. 

Jón Jónsson (2024).  Úr fylgsnum fyrri alda: Krassandi íslenskar kím-
nisögur. Fyrirlestur á Húmorsþingi á Hólmavík 27. mars. 

Eiríkur Valdimarsson (2024). Horft fram af hengiflugi: Áhrif loftslagsbreyt-
inga á hversdagslíf fólks. Erindi í málstofunni Græn og blá hugvísindi 
ofan Ártúnsbrekkunnar á Hugvísindaþingi, HÍ, Reykjavík, 9. mars. 

Jón Jónsson (2024). Tilviljana- og brotakennd varðveisla menningararfsins. 
Erindi í málstofunni Græn og blá hugvísindi ofan Ártúnsbrekkunnar á 
Hugvísindaþingi, HÍ, Reykjavík, 9. mars. 

Eiríkur Valdimarsson (2024).  Tengdamömmur. Erindi í  Fræðakaffi  hjá 
Borgarbókasafninu í Spönginni, Reykjavík, 26. feb. 

https://www.ruv.is/utvarp/spila/dagbok-jons-gamla/37248/b37601
https://www.ruv.is/utvarp/spila/dagbok-jons-gamla/37248/b37602
https://www.ruv.is/utvarp/spila/dagbok-jons-gamla/37248/b37603
https://www.ruv.is/utvarp/spila/dagbok-jons-gamla/37248/b37603

STARFSSTÖÐVAR STOFNUNAR RANNSÓKNASETRA HÁSKÓLA ÍSLANDS

Markmið Stofnunar rannsóknasetra Háskóla Íslands er m.a. 
að stuðla að rannsóknum, menntun og leiðbeiningu fram-
haldsnema víða um land og vera vettvangur samstarfsverk-
efna háskólans við nærumhverfi og nærsamfélög setranna. 
Með þeim hætti leggja rannsóknasetrin af mörkum við að efla 

tengsl Háskóla Íslands við atvinnu- og þjóðlíf. Viðfangsefni 
rannsóknasetranna eru afar fjölbreytt en á meðal þeirra eru líf-
ríki hafsins, umhverfi og landnýting, jarðfræði, hvalir, hreindýr, 
fiskar og fuglar, ferðamál, bókmenntir, sagnfræði, fornleifa-
fræði og þjóðfræði.

RANNSÓKNASETUR HÍ Á NORÐURLANDI VESTRA
Rannsóknasetur HÍ á Norðurlandi vestra er með tvær starfsstöðvar. Önnur 
er til húsa í gamla Kaupfélagshúsinu á Skagaströnd og tók þar formlega 
til starfa árið 2010 en á árinu 2023 var opnuð starfsstöð setursins að 
Höfðabraut 6 á Hvammstanga þar sem setrið deilir skrifstofuhúsnæði með 
Hafrannsóknastofnun, Náttúrustofu Norðurlands vestra, Háskólanum á 
Hólum og fleirum. Í árslok 2024 var starfsstöðin á Hvammstanga færð 
í stærri húsakynni og inniheldur nú fundarherbergi og kennslustofu auk 
skrifstofu og almenns rýmis. Þar eru því ýmsir möguleikar til fundarhalda 
og kennslu auk hefðbundinna starfa. Í húsakynnum setursins á Skagaströnd 
er bókasafn Halldórs Bjarnasonar til húsa en það er rannsóknabókasafn á 
sviði sagnfræði og skyldra greina. Þar er boðið upp á vinnuaðstöðu sem 
meðal annars er nýtt í samvinnu við listamiðstöðina Nes. Við setrið eru 
stundaðar rannsóknir í sagnfræði. Forstöðumaður setursins er dr. Vilhelm 
Vilhelmsson sagnfræðingur en auk hans störfuðu tveir sagnfræðingar við 
setrið á árinu, Harpa Rún Ásmundsdóttir í starfi verkefnisstjóra og Ása 
Ester Sigurðardóttir í starfi sérfræðings. Störfum Ásu lauk í júní en Hörpu 
í lok ársins.  

Vinnu við verkefnið „Gagnagrunnur sáttanefndabóka 1798–1936“ 
lauk með formlegri opnunarathöfn og málþingi í húsakynnum setursins 
á Skagaströnd 29. júní 2024. Málþingið var vel sótt og fluttu starfsmenn 
setursins fyrirlestra um störf sáttanefnda og kynntu gagnagrunninn góðum 
hópi áhugasamra gesta. Jafnframt var gagnagrunnurinn kynntur á málstofu 
á Hugvísindaþingi 2024 þar sem allir starfsmenn setursins tóku til máls. 
Sáttabókaverkefnið hófst árið 2019 og hefur skipað stóran sess í störfum 
setursins á þessu tímabili. Verkefnið var unnið í samstarfi við Þjóðskjalasafn 
Íslands og Héraðsskjalasafn Skagfirðinga og fólst í að koma varðveittum 
sáttabókum frá tímabilinu á veflægt form ásamt því að efnisskrá bækurnar 
og útbúa leitarbæran gagnagrunn um innihald þeirra. Samstarfið hefur 
verið afbragðsgott og gjöfult fyrir alla aðila. Með gagnagrunninum skap-
ast nýtt verkfæri fyrir sagnfræðirannsóknir sem mun vonandi nýtast fræði-
mönnum og söguþyrstum almenningi vel á komandi árum.

Vilhelm hefur um nokkurra ára skeið átt aðild að alþjóðlega verkefninu 
Worlds of Related Coercions in Work (WORCK) sem hlaut veglegan 
COST Action styrk árið 2019. Verkefninu lauk í apríl 2024 og markar það 
önnur tímamót á árinu. Vilhelm sat í miðstjórn verkefnisins og leiddi einn af 
vinnuhópum þess. WORKCK var ætlað að skapa öflugt tengslanet fræði-
manna sem rannsaka þvingaða atvinnu í sögulegu samhengi og tókst það 

vel,  Í tengslum við WORCK kom út fjöldi greina og bóka auk þess sem 
haldnar voru ráðstefnur, fundir og málþing. Vilhelm tók á árinu sæti í stjórn 
vinnuhóps um vinnu og þvingun (labour & coercion) innan netverksins 
European Labour History Network og vinnur ásamt öðrum í stjórn að 
skipulagningu vinnustofa og málþinga á ráðstefnum.

Á vordögum kom út þemahefti Ritsins, tímarits Hugvísindasviðs Háskóla 
Íslands, um nýjar áherslur í vinnusögu og var Vilhelm annar af ritstjórum 
þess. Þá er hann ritstjóri tímaritsins Sögu, eins elsta og virtasta fræðitíma-
rits landsins og þess eina í heiminum sem er sérhæft á sviði Íslandssögu.

Harpa Rún Ásmundsdóttir. „Í óleyfi hrepps-
nefndar: Brottrekstur þrettán húsmanna og 
-kvenna úr Súðavíkurhreppi í árslok 1885,“ 
Ritið 1/2024: 99‒118.

Vilhelm Vilhelmsson. „Analysing the every-
day practices of labour coercion through 
arbitration court records: The case of a 
runaway maidservant in Iceland in 1820“, 
WORCK Publication Database.

Vilhelm Vilhelmsson og Müge Özbek. „Edito-
rial: Coercive Archives. Labour Coercion in 
the Courtroom and Its Afterlives”. WORCK 
Publication Database.

Vilhelm Vilhelmsson, Ragnheiður Kristjánsdóttir 
og Guðrún Steinþórsdóttir. „Inngangur. 
Nýjar rannsóknir í vinnusögu,” Ritið 1/2024, bls. 1-6.

Vilhelm Vilhelmsson. „Aðfaraorð: Raddir Steinunnar og Bjarna,” í Steinunn 
Kristjánsdóttir, Dauðadómurinn: Bjarni Bjarnason frá Sjöundá 1761-
1805 (Reykjavík: Háskólaútgáfan, 2024), bls. 9-10.

FYRIRLESTRAR 

Ása Ester Sigurðardóttir. „Konur og málefni þeirra fyrir sáttanefndum á 
19. öld“. Fyrirlestur í málstofunni Með kærleiksmeiningar vinmælum: 
Sáttamiðlun á Íslandi á 19. og 20. öld á Hugvísindaþingi 8. mars 2024.

Ása Ester Sigurðardóttir. „Íslands heilladísir gráta blóðugum tárum: Kistu-
brot í Elliðaánum“. Fyrirlestur á málþinginu Gagnagrunnur sáttanefnda
bóka: Opnunarhóf og málþing við Rannsóknasetur Háskóla Íslands á 
Norðurlandi vestra 29. Júní 2024.

Ása Ester Sigurðardóttir og Harpa Rún Ásmundsdóttir. „Konur í sátta-
bókum 1798–1936“. Fyrirlestur á Ráðstefnu um kvenna- og kynjasögu 
á Seyðisfirði og Egilsstöðum, 7-8 júní 2024.

Harpa Rún Ásmundsdóttir. „Sundurlyndi hjóna í sáttabókum“. Fyrirlestur í 
málstofunni Með kærleiksmeiningar vinmælum: Sáttamiðlun á Íslandi 
á 19. og 20. öld á Hugvísindaþingi 8. mars 2024.

Harpa Rún Ásmundsdóttir. „Af missáttum mönnum. Einstaklingar sem komu 
ítrekað fyrir sáttanefndir.“ Fyrirlestur á málþinginu Gagnagrunnur sátta-
nefndabóka: Opnunarhóf og málþing við Rannsóknasetur Háskóla 
Íslands á Norðurlandi vestra 29. júní 2024.

Harpa Rún Ásmundsdóttir. „Gagnagrunnur sáttanefndabóka.“ Fyrirlestur á 
Rannsóknadegi Þjóðskjalasafns Íslands 14. nóvember 2024.

Vilhelm Vilhelmsson. „Samið um kaup og kjör: Sáttafundir sem vettvangur 
vinnudeilna“. Fyrirlestur í málstofunni Með kærleiksmeiningar vin-

mælum: Sáttamiðlun á Íslandi á 19. og 20. öld á Hugvísindaþingi 8. 
mars 2024.

Vilhelm Vilhelmsson. „Sáttamiðlun á 19. og 20. öld – Sögulegt fordæmi 
fyrir samtímann?”. Fyrirlestur á ársfundi Stofnunar rannsóknasetra 
Háskóla Íslands, 14. mars 2024.

Vilhelm Vilhelmsson. „Sáttanefndir og störf þeirra á Íslandi, 1798-1936“. 
Fyrirlestur á málþinginu Gagnagrunnur sáttanefndabóka: Opnunarhóf 
og málþing við Rannsóknasetur Háskóla Íslands á Norðurlandi vestra 
29. júní 2024.

Vilhelm Vilhelmsson. „‘We all deserve to live’: Peasant Mentalities and 
Vagrant Survival Tactics in Early Modern Iceland”. Fyrirlestur á 
málþinginu Mobility and Poverty in Europe between the Early Mod-
ern Period and the 19th Century. Networks, Infrastructures, Control. 
Haldið í Bressanone á Ítalíu 15. nóvember 2024.

ANNAÐ

Ása Ester Sigurðardóttir. „Hvenær var getnaðarvarnarpillan fyrst tekin í 
notkun á Íslandi?“ Vísindavefurinn, 9. janúar 2024, sótt 11. febrúar 
2025, 

Ása Ester Sigurðardóttir. „Hvaða áhrif hafði pillan á líf íslenskra kvenna?“ 
Vísindavefurinn, 4. janúar 2024, sótt 11. febrúar 2025.

https://worck.quarto.pub/worck/articles/Vilhelmsson.html
https://worck.quarto.pub/worck/articles/Vilhelmsson.html
https://worck.quarto.pub/worck/articles/Vilhelmsson.html
https://worck.quarto.pub/worck/articles/Vilhelmsson.html
https://worck.quarto.pub/worck/articles/Coercive_archives_editorial.html
https://worck.quarto.pub/worck/articles/Coercive_archives_editorial.html
https://worck.quarto.pub/worck/articles/Coercive_archives_editorial.html
https://visindavefur.is/svar.php?id=85925.
https://visindavefur.is/svar.php?id=85925.
https://visindavefur.is/svar.php?id=85905

RANNSÓKNASETUR HÍ Í ÞINGEYJARSVEIT
Rannsóknasetur Háskóla Íslands í Þingeyjarsveit er til húsa í Gíg, 
Skútustöðum. Auður Aðalsteinsdóttir, doktor í bókmenntafræði, er for-
stöðumaður og eini starfsmaðurinn í fastri stöðu. Við setrið eru einkum 
stundaðar rannsóknir á viði umhverfishugvísinda, en markmið starf-
seminnar er einnig að stuðla að rannsóknum og menningarviðburðum 
tengdum svæðinu ásamt því að efla samstarf Háskóla Íslands við menn-
ingar- og rannsóknarstofnanir á Norðausturlandi. 

Rannsóknasetrið tók til starfa árið 2023 og einkenndist starfsemin í 
fyrstu einna helst einkennst af skipulagningu framtíðarverkefna og alþjóð-
legs samstarfs. Auður hóf fullt starf sem forstöðumaður setursins í maí 
2024 og hefur síðan þá fengið mörg tækifæri til að kynna hið nýja setur 
og áherslur þess, á viðburðum, ráðstefnum og ársfundum, í kennslu-
stundum og fjölmiðlum.

Setrið á í náinni samvinnu við Huldu náttúruhugvísindasetur og Svartár-
kot menningu-náttúru. Verkefnisstjóri Huldu, Sigurlína Tryggvadóttir, 
hefur aðstoðað við skipulagningu viðburða sem setrið stendur fyrir eða 
tekur þátt í, sem og vinnu við styrkumsóknir. Auður hefur einnig lagt sitt 
af mörkum til Huldu og Svartárkots: hún hélt fyrirlestur um vistskáldskap 
fyrir nemendur á vegum Svartárkots og var kynnir á viðburði Huldu um 
ljóðskáldið og Mývetninginn Sigurð Jónsson. Í samvinnu við Vettvangsaka-
demíu fyrir kennslu og rannsóknir á sviði fornleifafræði, minjaverndar og 
menningarferðaþjónustu á Hofstöðum í Mývatnssveit og Hið þingeyska 
fornleifafélag stóðu svo setrin tvö fyrir vel sóttri kynningu dr. Hildar Gests-
dóttur á fornleifarannsóknum á Hofstöðum.

Í nóvember stóð setrið fyrir viðburðinum „Spjallað í setrinu um 
loftslagskvíða“, þar sem Sóley Davíðsdóttir sálfræðingur hélt erindi 
um loftslagskvíða. Áformað er að setrið standi tvisvar á ári fyrir álíka 
viðburðum undir yfirskriftinni „Spjallað í setrinu“..

Helstu rannsóknir Auðar á árinu 2024 tengdust samnorræna verkefn-
inu „Creative Responses“, sem snýst um skapandi viðbrögð við umhverfis-
ógnum, og undirbúningi bókar um blá hugvísindi og hafið í íslenskum 
bókmenntum. Í tengslum við þessi viðfangsefni hélt Auður fimm innlenda 
og þrjá alþjóðlega fyrirlestra, auk þess sem hún birti ritrýnda grein um vistl-
jóðlist í tímaritinu Són. Þá skilaði hún inn handriti að norræna greinasafninu 
Creative Responses to Environmental Crises in Nordic Art and Literature, 
sem hún ritstýrir ásamt Katarinu Leppänen, prófessor í hugmyndasögu við 
Gautaborgarháskóla. Greinasafnið verður gefið út hjá Lexington Books  
2025. Þar á Auður eina grein um fagurfræði og umhverfismál. 

Auður var einn af kennurum í námskeiðinu Menningarheimar við 
Háskóla Íslands á vorönn 2024 og kenndi þar vistrýni. Hún hélt einnig 
fyrirlestur um umhverfishugvísindi fyrir nemendur við Tækniskólann, í 
kennslustund í umhverfisfræði.

Rannsóknasetrið tekur nú þátt í tveimur alþjóðlegum samstarfsverk-
efnum. EXTREMES er samvinnuverkefni setursins, UiT heimskautaháskól-
ans í Tromsö í Noregi og Kaupmannahafnarháskóla. Markmiðið er að 
kanna með þverfaglegu samstarfi nýjar leiðir til að skynja og skilja sjáv-
arumhverfi norðurskautssvæðisins. UArctic veitti 400.000 norskar krónur 
í styrk árið 2024 til að þróa verkefnið. Hlutverk rannsóknarsetursins í Þing-
eyjarsveit verður meðal annars að halda myndlistarsýningu tengda verk-
efninu í Safnahúsinu í Húsavík. 

Creative Responses er norrænt samstarfsverkefni um skapandi við-
brögð við umhverfisógnum. Verkefnið hófst með vinnslu greinasafnsins 
Creative Responses to Environmental Crises and Aesthetics in Nordic 
Art and Literature  sem kemur út hjá Lexington Books 2025 og gefur 
víða sýn á listræn viðbrögð við loftslagsbreytingum og öðrum umhverfis-
kreppum á Norðurlöndum.  Í greinum bókarinnar má finna dæmi um það 

https://uit.no/project/extremes
file:///Volumes/DroboG/Ha%cc%81sko%cc%81linn%20vi%cc%81sindasvi%c3%b0/A%cc%81rssky%cc%81rsla%202025/Textar/Creative%20Responses%20to%20Environmental%20Crises%20and%20Aesthetics%20in%20Nordic%20Art%20and%20Literature
file:///Volumes/DroboG/Ha%cc%81sko%cc%81linn%20vi%cc%81sindasvi%c3%b0/A%cc%81rssky%cc%81rsla%202025/Textar/Creative%20Responses%20to%20Environmental%20Crises%20and%20Aesthetics%20in%20Nordic%20Art%20and%20Literature

hvernig umhverfisleg málefni birtast í bókmenntum, myndlist og afþreyingu 
frá Svíþjóð, Noregi, Danmörku, Finnlandi, Íslandi og Færeyjum. Verkið 
endurspeglar flókið samspil hins staðbundna og hnattræna í umhverfislist 
og aktívisma. Greinarnar eru skrifaðar af virtum og upprennandi fræði-
mönnum á sviði norrænnar vistgagnrýni og beinir athygli að því flókna 
og mikilvæga hlutverki sem list, bókmenntir og önnur skapandi starfsemi 
gegnir á krepputímum. Í tengslum við útgáfu greinasafnsins verður sett 
upp myndlistarsýningin Creative Responses, í Specta galleríi, Kaupmanna-
höfn, í maí-júní 2025 og í Listasafninu á Akureyri í nóvember 2025. Í 
tengslum við listsýninguna verður efnt til málþings í Kaupmannahöfn og 
haldinn opinn viðburður í Mývatnssveit.

Í október 2024 tók Auður þátt í fræðslufundi á vegum AURORA, sem 
haldinn var undir yfirskriftinni „Expanding Scholarly Horizons: Sustaina-
blity & Climate Change“. Markmið þessa viðburðar var að efla þverfagleg 
tengsl milli AURORA-háskólanna. Margar hugmyndir að samstarfsverk-
efnum fæddust á fundinum og mun rannsóknasetrið taka þátt í frekari 
þróun þeirra.

RITASKRÁ

Auður Aðalsteinsdóttir, „Orð úr undirdjúpum: Krítíska svæðið í vistljóðum 
Hauks Ingvarssonar“, Són: tímarit um óðfræði 22, 2024, bls. 15-39.

Auður Aðalsteinsdóttir, „Á valdi tilfinninganna“, pistill í Loftslagsblaði 
Heimildarinnar, 18. september 2024.

Auður Aðalsteinsdóttir, “Tröllahvískur í nýju samhengi: Vistrýni, þjóðsögur 
og truflandi tilvera annarra”, ársfundur Gígs, 7. mars 2024.

Auður Aðalsteinsdóttir, “Skepnur hafsins – í nokkrum íslenskum skáld-
verkum”, Hugvísindaþing, 8. mars 2024.

Auður Aðalsteinsdóttir, “Fagurfræði vistkerfanna”, Ársfundur Stofnunar 
rannsóknasetra Háskóla Íslands 2024 , Edda, Hús íslenskra fræða, 14. 
mars 2024.

Auður Aðalsteinsdóttir, „Eru orðin tóm?“, fyrirlestur á Loftslagsdeginum, 
Umhverfisstofnun, Harpa, 28. maí 2024. 

Auður Aðalsteinsdóttir og Ole Martin Sandberg, „Creative Responses: 
Environmental Crises and Aesthetics”, fyrirlestur á ráðstefnunni Aes-
thetics, Ethics and Relational Being. Annual Conference of the Nordic 
Society for Aesthetics, Háskóli Íslands, 13. júní 2024.

Auður Aðalsteinsdóttir, fyrirlestur fyrir nemendahóp í Svartárkoti, Skjól-
brekku, júní 2024.

Auður Aðalsteinsdóttir, “Creatures of the Sea: In Recent Icelandic Litera-

maí 2024.

Auður Aðalsteinsdóttir, „Creative Responses“, fyrirlestur á ráðstefn-
unni Languages of Climate Crisis“, 8. nóvember 2024.

ANNAÐ

Auður Aðalsteinsdóttir, kynnir á viðburði um skáldið Sigurð Jónsson, júní 
2024.

Auður Aðalsteinsdóttir og Sigurlína Tryggvadóttir, viðtal um rannsókna-
setrið og umhverfishugvísindi í Samfélaginu í nærmynd, RÚV sep-
tember 2024.

Auður Aðalsteinsdóttir, kynning á rannsóknasetrinu fyrir gesti á ráðstef-
nunni Mývatnsrannsóknir í 50 ár, Gígur, 18. september 2024. 

RANNSÓKNASETUR HÍ Á HÚSAVÍK
meta stærð einstakra dýra og hefur rannsókn hennar skilað einstöku mynd-
efni af ólíkum hvalategundum í Skjálfandaflóa, einkum hnísu, blettahnýði, 
hrefnu, hnúfubak og steypireyði.  Háskólasjóður Eimskipafélags Íslands 
hefur styrkt verkefnið, sem og Minningarsjóður Aðalsteins Kristjánssonar.

Belen Garcia Ovide er í 50% starfi sem doktorsnemi í rannsóknarverk-
efninu eWhale, en það er styrkt af samevrópsku Biodiversa+ áætluninni 
sem sett var á laggirnar í tengslum við stefnu ESB um líffræðilegan fjöl-
breytileika. Verkefnið nýtir nýjustu tækni í sameindalíffræði og erfðafræði 
til að nema umhverfis-DNA úr hvölum og greina á milli hvalategunda, 
fjölskylduhópa og jafnvel einstaklinga innan fjölskyldna en markmið rann-
sóknarinnar er m.a. að bæta aðferðir til að fylgjast með og meta afkomu 
hvalastofna í Atlantshafi. Einn þáttur verkefnisins snýr að því að virkja 
almenning og fer sýnataka að hluta fram í hvalaskoðunarferðum Norður-
siglingar. Nánari upplýsingar má finna á vefsíðunni ewhale.org.

Við Rannsóknasetur Háskóla Íslands á Húsavík eru einkum stundaðar 
rannsóknir á sjávarspendýrum. Forstöðumaður setursins er dr. Marianne 
Helene Rasmussen, líffræðingur og sérfræðingur í sjávarspendýrum. Dr. 
Charla Basran hefur stöðu nýdoktors við setrið en einnig störfuðu þar þrír 
doktorsnemar árið 2024. 

Doktorsneminn Tatiana Marchon rannsakar hljóðmerki hjá háhyrn-
ingum. Hún hefur m.a. skoðað hvort greina megi sérhæfðan táknforða 
meðal hópa háhyrninga hér við land en úr niðurstöðum sem þegar liggja 
fyrir má lesa vísbendingar um að kerfi hljóðmerkja mismunandi hópa 
háhyrninga við Ísland séu ekki eins. 

Maria Glarou vann áfram að doktorsverkefni sínu Life in a cold-water 
environment: allometric adaptations of cetaceans in Skjálfandi Bay, Icel-
and sem m.a. skoðar tengsl stærðar við aðlögunarhæfni mismunandi 
tegunda að umhverfisþáttum eins og kulda. Maria nýtir drónamyndir til að 

Verkefnið Arctic Sense var valið „fyrirmyndarverkefni Nordplus“ árið 
2024 úr hópi 30 verkefna sem áætlunin styrkti. Auk rannsóknasetursins, 
Hvalasafnsins á Húsavík og safna í Danmörku og Noregi tóku skólar á 
Húsavík, í Danmörku og Noregi þátt í verkefninu sem miðaði að þróun 
kennsluefnis um hafið með aðstoð sýndarveruleika. Kennsluefnið var kynnt 
þegar Háskólalestin heimsótti Húsavík í maí og einnig í Háskóla unga fólks-
ins í Reykjavík í júní. Í kjölfar Arctic Sense varð til samstarf um nýtt verkefni 
„Virtual Storytelling for Ocean Education“ (VISOE) sem hlaut 400.000 
€ í styrk frá Erasmus + áætluninni. Rannsóknasetur HÍ á Húsavík leiðir 
VISOE-verkefnið en nýir samstarfsaðilar í því eru háskólarnir í Stafangri og 
Árósum, og STEM Húsavík. 

Rannsóknasetrið gekkst fyrir málþinginu „Samtal um hafvernd. Raund-
æmis Skjálfandi“ á Húsavík 2. maí í samvinnu við SVÍVS, Samtök um 
verndun í og við Skjálfanda. Guðni Th. Jóhannesson forseti Íslands flutti 
opnunarávarp en meðal þátttakenda í pallborði um framtíð sjálfbærrar 
nýtingar og verndunar íslenskra hafsvæða voru Guðbjörg Ásta Ólafsdóttir, 
forstöðumaður Rannsóknaseturs HÍ á Vestfjörðum, Níels Einarsson, for-
stöðumaður Stofnunar Vilhjálms Stefánssonar, og Árni Finnsson, formaður 
Náttúruverndarsamtaka Íslands. Um sextíu manns sóttu viðburðinn sem 
hlaut styrk úr sjóði sem styrkir verkefni á sviði samfélagsvirkni akademískra 
starfsmanna HÍ. 

Vettvangsvinna hófst í nýdoktorsverkefni Chörlu Basran, Behavioural 
responses of humpback whales to whale pinger entanglement mitiga-
tion devices determined from tag data, og var mælitækjum komið fyrir á 
tveimur hnúfubökum. Verkefnið er unnið í samstarfi við sérfræðinga frá 
Háskólanum í Hannover í Þýskalandi og Kobe-háskóla í Japan. 

Setrið hefur til umráða bátinn Arcpath sem er í eigu HÍ og nýttur við 
kennslu og rannsóknaverkefni á vegum setursins. Að venju var sumarið 
notað til að safna hljóðupptökum í flóanum í tengslum við rannsóknir og 
nemendaverkefni. Charla nýtir gögn sem áður hafði verið aflað til að kanna 
hljóðmerki frá steypireyðum í tengslum við nýdoktorsverkefni hennar. 
Nýdoktorinn Isolde Puts frá Umeå-háskóla í Svíþjóð vann við rannsóknir á 
dýrasvifi og næringarefnum í flóanum frá apríl til október.

Vettvangsnámskeiðið Studying Marine Mammals in the Wild er fastur 
liður í starfsemi setursins og var haldið á Húsavík í júní. Samstarf er við Líf- 
og umhverfisvísindadeild Háskóla Íslands og Háskólasetur Vestfjarða um 
námskeiðið og hefur verið gerður um það sérstakur samstarfssamningur; 
25 nemendur frá átta þjóðlöndum sóttu námskeiðið að þessu sinni. 

Marianne Rasmussen var meðleiðbeinandi þriggja doktorsnema við HÍ 
og átta meistaranema sem stunda nám við háskóla í Danmörku og Hollandi 
auk Háskólaseturs Vestfjarða. Þá leiðbeindi hún hollenskum nemanda í 
grunnnámi. Charla Basran var leiðbeinandi og meðleiðbeinandi þriggja 
nemenda í grunnnámi og fjögurra meistaranema við erlenda háskóla og 
Hólaskóla. 

Tuttugu og fimm erlendir nemendur unnu að fjölbreyttum verkefnum 
við setrið árið 2024. Í flestum tilvikum var um að ræða verklegan hluta 
náms þeirra við erlenda háskóla. Nemarnir dvöldu á Húsavík nokkrar vikur 
eða mánuði í senn og höfðu aðstöðu í húsnæði á vegum setursins.

Rannsóknasetrið á Húsavík á gott samstarf við sveitarfélagið Norður-
þing og einnig Hvalasafnið á Húsavík en setrið og safnið hafa lengi unnið 
saman að fjölbreyttum verkefnum.    

RANNSÓKNASETUR HÍ Á AUSTURLANDI
Rannveig Þórhallsdóttir, doktorsnemi í fornleifafræði við Háskóla 

Íslands, var í starfi verkefnissstjóra við setrið til maíloka og vann að doktors-
rannsókn sinni: „Árþúsund við Atlantshaf“ sem m.a. felur í sér greiningu á 
fornDNA úr plöntu- og dýraleifum sem fundist hafa við fornleifarannsóknir 
í Seyðisfirði.  Leiðbeinandi hennar er Steinunn Kristjánsdóttir, prófessor í 
fornleifafræði við HÍ en Rannveig á einnig samstarf við tvo vísindamenn 
við Earlham College, Richmond, Indiana í Bandaríkjunum, Emmett Smith, 
lektor í lífvísindum, og Charlie Peck, prófessor í tölvunarfræði.  

Rannsóknasetrið gekkst fyrir ráðstefnu á sviði kvenna- og kynjasögu 
sem haldin var á Seyðisfirði 7. júní og Egilsstöðum 8. júní. Þessar fræði-
greinar hafa sett svip á rannsóknir innan hugvísinda og félagsvísinda 
síðustu áratugi, haft áhrif á stjórnmál og samfélagsgerð, verið kenndar í 
háskólum og fjallað um þær í ræðu og riti. Dagskrá ráðstefnunnar var fjöl-
breytt að efni á sviði kvennasögu og kynjasögu og var ráðstefnan  afar vel 
sótt, bæði af heimamönnum og gestum sem komu lengra að. Ráðstefnan 
var samstarfsverkefni Rannsóknaseturs HÍ á Austurlandi, Sagnfræðistofn-
unar Háskóla Íslands, Tækniminjasafns Austurlands og Minjasafns Austur-
lands. Verkefnisstjórn var í höndum Unnar forstöðumanns setursins, en 
í undirbúningshópi ráðstefnunnar sátu auk hennar þær Elfa Hlín Péturs-
dóttir hjá Tækniminjasafni Austurlands, Elsa Guðný Björgvinsdóttur, safn-
stjóri Minjasafns Austurlands, Erla Hulda Halldórsdóttir og Ragnheiður 
Kristjánsdóttir, prófessorar í sagnfræði við Háskóla Íslands, og Sigríður 

Rannsóknasetur Háskóla Íslands á Austurlandi er á Egilsstöðum. Við setrið 
eru stundaðar rannsóknir á sögu, samfélagi og náttúru og jafnframt unnið 
að því að efla samstarf Háskóla Íslands við menningarstofnanir, vísinda-
menn og fræðafélög á Austurlandi. Dr. Unnur Birna Karlsdóttir sagnfræð-
ingur og fræðimaður við Háskóla Íslands er forstöðumaður setursins og 
eini fasti starfsmaður þess. Rannveig Þórhallsdóttir, doktorsnemi í fornleifa-
fræði við Háskóla Íslands, var í hálfu starfi verkefnisstjóra fyrri hluta ársins. 

Unnur vann að ýmsum verkefnum sem spönnuðu fjölbreytt svið, en 
megináherslan lá á rannsókn á sögu verkalýðsfélaga á Seyðisfirði á fyrri 
hluta 20. aldar og þætti kvenna í þeirri sögu. Hún sinnti einnig rannsókn á 
áhrifum ferðamannastraums á Efra-Jökuldal í kjölfar vinsælda Stuðlagils og 
fleiri verkefnum sem eru mislangt komin. 

Auk rannsóknastarfa sinnti Unnur verkefnum á sviði ritrýni og ritdómum 
fyrir fræðitímarit, innlend og erlend, og ritstýrði m.a. tímaritinu Múlaþing: 
Byggðasögurit Austfirðinga, líkt og fyrri ár, en hún hefur verið ritstjóri síðan 
2022. Tímaritið kemur út árlega og inniheldur fræðigreinar auk annars 
efnis um sögu samfélags og náttúru á Austurlandi. Unnur situr í stjórn 
Sögufélags Austurlands og í stjórn Sigfúsarstofu – miðstöðvar fræða og 
sögu á Austurlandi, og tekur þátt í starfi félaga eins og við á í tengslum við 
starfsemi rannsóknasetranna á landsbyggðinni þar sem markmiðið í starf-
seminni er ekki aðeins að sinna vísindalegum rannsóknum heldur einnig 
að vinna að samfélagslegum verkefnum á ýmsum sviðum. 

Matthíasdóttir, sjálfstætt starfandi sagnfræðingur á Seyðisfirði. Samfélags-
sjóður Háskóla Íslands og Sagnfræðistofnun Háskóla Íslands veittu styrki 
til ráðstefnunnar en einnig lögðu einstaklingar og fyrirtæki viðburðinum 

lið með ýmsum hætti. Ráðstefnan vakti talsverða athygli og birtu austfirskir 
fjölmiðlar viðtöl við fyrirlesara auk annarrar umfjöllunar. 

Þrjú söfn á Austurlandi lögðu ráðstefnunni lið með vönduðum og 

fræðandi sýningum undir yfirskriftinni „Konur – Women“ þar sem saga 
kvenna var í brennidepli. Á sýningu Tækniminjasafnsins, sem sett var upp 
í útigalleríi á Seyðisfirði, var dregin upp mynd af störfum kvenna á Seyðis-
firði um aldamótin 1900, með áherslu á reynsluheim þeirra og framlag 
til atvinnulífsins, og á Héraðsskjalasafni Austfirðinga var sögð saga Mar-
grétar Sigfúsdóttur, 20. aldar verkakonu, kennara og skálds í Fljótsdal. Í 
sýningu í Minjasafni Austurlands var sjónum beint að gripum úr fórum 
kvenna frá landnámsöld sem fundist hafa á Austurlandi og eru hinar 
merkustu minjar. Heiðurssess á sýningunni skipa tvær ríkulega búnar land-
námskonur: höfðingjakonan sem hvíldi í einu kumlinu sem grafið var upp 
í Firði á Seyðisfirði árið 2021 og fjallkonan sem svo hefur verið nefnd og 
fannst í hellisskúta á Vestdalsheiði upp af Seyðisfirði árið 2004. Konurnar 
tvær eru taldar hafa verið uppi á sama tíma, um árið 950. Rannsóknir á 
gripum sem fundust hjá þeim eru nýttar til að beina sjónum að lífi og 
störfum kvenna til forna. Á sýningunni má sjá gripi sem fundust í upp-
greftrinum í Firði og nælur fjallkonunnar sem fundust 2004; Minjasafnið 
fékk gripina að láni frá Þjóðminjasafni Íslands til að hafa á sýningunni 
sem verður uppi til 1. september 2025. Rannveig Þórhallsdóttir var full-
trúi rannsóknasetursins í sýningarnefnd en auk hennar voru þar Rúna K. 
Tetzschner og Ragnheiður Traustadóttir frá Antikva og Elsa Guðný Björg-
vinsdóttir frá Minjasafni Austurlands. Hönnun sýninganna þriggja var í 
höndum Hönnu Christelar Sigurkarlsdóttur og Ingvi Örn Þorsteinsson sá 
um grafíska hönnun. 

FYRIRLESTRAR

Unnur B. Karlsdóttir, „Heimsfrægð í skjótu bragði – Stuðlagil og áhrif vin-
sælda þess“. Fyrirlestur fluttur 9. mars. 2024 á málstofunni Græn og 
blá hugvísindi ofan Ártúnsbrekkunnar, á Hugvísindaþingi Háskóla 
Íslands.

Unnur B. Karlsdóttir, „Áhrif kvenna í Verkamannafélaginu Fram á Seyðis-
firði“. Fyrirlestur fluttur 7. júní á ráðstefnunni Ráðstefna á sviði kvenna- 
og kynjasögu, sjá t.d. á vef Sagnfræðistofnunar: Ráðstefna á sviði 
kvenna- og kynjasögu | Sagnfræðistofnun Háskóla Íslands  og á fb 
síðu rannsóknasetursins: (4) Ráðstefna um kvenna- og kynjasögu á 
Seyðisfirði og Egilsstöðum í júní 2024 | Facebook

RITDÓMUR

Unnur Birna Karlsdóttir, „Saga Landsvirkjunar. Orka í þágu þjóðar“, rit-
dómur um samnefnt rit eftir Svein Þórðarson. Saga 62:1 (2024), bls. 
166-170. 

RITSTJÓRN

Unnur Birna Karlsdóttir, Múlaþing: Byggðasögurit Austfirðinga, hefti 46 
(2024).

Unnur Birna Karlsdóttir, meðritstjóri (ásamt fleirum á Norðurlöndunum) á 
árinu 2024 við norræna tímaritið 1700-tal: Nordic Journal for Eigh-
teenth-Century Studies. 

SÝNINGAR 

Rannveig Þórhallsdóttir, „Konur (Women) – Landnámskonan“, Minjasafn 
Austurlands á Egilsstöðum (Safnahús), samstarfsverkefni, sjá á vef: 
Landnámskonan

https://hugvis.hi.is/is/graen-og-bla-hugvisindi-ofan-artunsbrekkunnar
https://hugvis.hi.is/is/graen-og-bla-hugvisindi-ofan-artunsbrekkunnar
https://sagnfraedistofnun.hi.is/is/radstefna-svidi-kvenna-og-kynjasogu
https://sagnfraedistofnun.hi.is/is/radstefna-svidi-kvenna-og-kynjasogu
https://www.facebook.com/events/3859008847713559/
https://www.facebook.com/events/3859008847713559/
https://minjasafn.is/syningar/yfirstandandi-sersyningar/545-landnamskonan

RANNSÓKNASETUR HÍ Á BREIÐDALSVÍK
Á rannsóknasetrinu eru einkum stundaðar rannsóknir á jarðfræði Íslands. 
Setrið starfar náið með Náttúrufræðistofnun að uppbyggingu borkjarna-
safns stofnunarinnar sem er til húsa á Breiðdalsvík. Í húsnæði setursins í 
Gamla kaupfélaginu eru einnig sýningar frá Breiðdalssetri um jarðfræð-
inginn George Walker og málvísindamanninn Stefán Einarsson, sem báðir 
höfðu sterk tengsl við Breiðdal. 

Einn fastur starfsmaður var við setrið árið 2024, María Helga Guð-
mundsdóttir verkefnisstjóri, sem einnig starfar á borkjarnasafninu. Auk 
hennar starfaði Arna Silja Jóhannsdóttir sem verkefnisstjóri í hlutastarfi frá 
júní til ársloka og sá m.a. um safnkost Breiðdalsseturs, móttöku safngesta 

og uppsetningu viðburða. Í lok febrúar var akademískt starf forstöðumanns 
setursins auglýst laust til umsóknar og bárust þrjár umsóknir. Ákveðið var 
að bjóða Bjarna Gautasyni doktor í jarðefnafræði stöðuna; hann tekur við 
starfinu í mars 2025.

Setrið leggur sérstaka áhersla á fræðslu og miðlun í nærsamfélaginu. 
Setrið og Náttúrufræðistofnun héldu námskeið í kortlagningu og korta-
gerð fyrir nemendur við Breiðdals- og Stöðvarfjarðarskóla í apríl. Nem-
endur kynntust undirstöðum kortagerðar og lærðu að vinna með gögn 
eins og loftmyndir og kort af ýmsum toga. Upplýsingar voru merktar inn á 
grunnkort og GPS-tæki notuð til að safna hnitum og ferlum úti í mörkinni. 

Með þessum verkfærum kortlögðu nemendur heimili sín, uppáhaldsstaði 
og göngustíga- og gangstéttakerfi þorpanna tveggja, ásamt því að gera 
tillögur að nýjum göngustígum og gangstéttum. Elstu nemendurnir tóku 
við gögnum frá þeim yngri og unnu úr þeim í kortagerðarhugbúnaðinum 
QGIS þar sem skönnuð grunnkort voru hnituð, gögn sótt í GPS-tæki, 
punktar, línur og flákar teiknaðir og fyllt út í eigindatöflur. Að lokum var 
hannað útlit og framsetning upplýsinga á kortunum og er afraksturinn fimm 
kort, hvert með sínu sniði. Athygli vakti hvað unglingarnir voru fljótir að ná 
tökum á hugbúnaði sem flestir kynnast ekki fyrr en í háskóla. Nemendurnir 

kynntu störf sín fyrir samfélaginu og bæjarstjóra Fjarðabyggðar á upp-
skeruhátíð á rannsóknasetrinu.

Sýningin Borkjarnar: Skyggnst undir yfirborðið var sótt af um 250 
gestum árið 2024. Á árinu opnaði einnig ný sýning í húsinu, myndlistarsýn-
ingin Tímasetning eftir listakonuna Maríu Sjöfn, sem ættuð er úr Breiðdal. 
Tímasetning er röð blekteikninga sem var unnin í samstarfi við Þórbergs-
setur, Breiðdalssetur og Rannsóknasetur Háskóla Íslands á Breiðdalsvík 
og tengir skrif Þórbergs Þórðarsonar um hið fjölbreytilega lífríki í Suður-
sveit við rannsóknir jarðfræðingsins dr. Georges Walker, sem vann að og 
skrásetti jarðsögu Austurlands. Verkið er hluti af myndlistarsýningu Nr. 5 
Umhverfingu, sem er ferðalag um sveitarfélagið Hornafjörð. Safnkostur 
Breiðdalsseturs og borkjarnar úr borkjarnasafni Náttúrufræðistofnunar 
voru meðal viðfangsefna áströlsku listakonunnar Lucy Bleach sem dvaldi 
við setrið við listsköpun á árinu.

Reglubundin verkefni borkjarnasafnsins, svo sem móttaka og skráning 
nýrra borkjarna og aðstoð við rannsakendur sem vilja nálgast sýni úr safn-
kostinum, voru með hefðbundnum hætti. Rannsakendur nýttu sér bor-
kjarna úr 32 borholum á árinu; tekin voru alls 22 sýni úr fjórum borkjörnum 
og 30 kjarnar nýttir í heildstæða greiningu. Kjarni úr fjórum borholum er 
auk þess í láni hjá Jarðvísindadeild Háskóla Íslands og nýttur við kennslu í 
námskeiðum um jarðskorpuhreyfingar. 

Árið 2024 var áhersla lögð á yfirferð og endurskipulagningu borsvarfs 
í safninu; fór stór hluti vinnu ársins í að yfirfara svarfbakka, leiðrétta skrán-
ingu þeirra í gagnagrunn og raða þeim skipulega eftir uppruna í nýjar 
hillur. Hillurnar eru nú fullar og rúma um 3000 bakka af svarfi.

Einnig var hafist handa við kerfisbundna ljósmyndun safnkostsins. Ný 
ljósmyndaaðstaða á safninu var nýtt til að mynda innihald um 1700 bor-
kjarnakassa, eða 16% safnkostsins. Kaya de Bruijn, nemandi í jarðfræði við 
Gustavus Augustus-háskóla í Bandaríkjunum, var starfsnemi sumarið 2024 
og vann að ljósmyndun borkjarna ásamt starfsfólki. 

Samhliða ljósmynduninni var lagst í þróun á stafrænum innviðum til að 
setja myndirnar í gagnagrunn, miðla þeim á vef og tengja við jarðfræði-
kortasjá svo hægt sé að skoða myndir af borkjörnum beint í gegnum vef 
stofnunarinnar. Vinna við bakenda þessara innviða var langt komin í árslok 
og verður lokið við tenginguna á árinu 2025.

Í ársbyrjun var lokið við tengingu gagna um borkjarnahluta borkjarna-
safnsins við EPOS (European Plate Observing System), samevrópska 

gagnaþjónustu sem miðlar mikilvægum jarðvísindagögnum og þjónustum 
um álfuna. Tengingin verður þróuð áfram á komandi árum.

Setrið hélt áfram samstarfi við Þýska jarðfræðafélagið, DGGV, sem 
komið hefur með ferðahópa í heimsókn á setrið og fengið leiðsögn um 
jarðfræði Breiðdals og nærsveita. Í október tók María Helga  þátt í leið-
sögn hóps frá ungliðadeild félagsins, sem fór hringinn í kringum Ísland  
og fræddist um jarðfræði landsins. Samstarfið hefur þegar borið þann 
ávöxt að tveir nemar úr hópnum hyggja á starfsnám við borkjarnasafnið 
sumarið 2025.

Á árinu hóf rannsóknasetrið samstarf við Steinasafn Petru á Stöðvar-
firði um greiningu á safnkosti steinasafnsins, en þó nokkur hluti hans hefur 
aldrei verið greindur með aðferðum steindafræðinnar.

Arna Silja vann að endurgerð plánetustígs um Breiðdalsvík og 
nágrenni, líkani af sólkerfinu í réttum hlutföllum með miðju við rannsóknar-
setrið. Endurgerðin er langt komin og vonir standa til að stígurinn verði 
opnaður árið 2025. Einnig fékkst Arna Silja við gerð gagnagrunns þar 
sem gögn úr vettvangsvinnu jarðfræðingsins Georges Walker eru tengd 
við hnit á korti. Markmið vinnunnar er að rannsakendur geti auðveldlega 

nálgast upplýsingar úr feltbókum hans um tiltekin svæði og byggt ofan á 
athuganir hans.

María Helga tók þátt í venjubundinni jarðfræðikortlagningu Náttúru-
fræðistofnunar sem fór að þessu sinni fram í Álftafirði á Suðurfjörðum 
Austfjarða. Vinnan var liður í kortlagningu á Suðausturlandi frá Jökulsárlóni 
að Álftafirði, sem standa mun yfir næstu ár.

María flutti erindi um borkjarnasafnið á haustfundi Jarðfræðafélags 
Íslands í janúar og á rannsóknarinnviðadegi Háskóla Íslands í apríl. Auk 
þess var henni boðið að fjalla um starfsemi rannsóknasetursins og bor-
kjarnasafnsins á hádegisfyrirlestri hjá steindafræðideild Náttúruminjasafns 
Smithsonian-stofnunarinnar í Washington, D.C. í maí.

ERINDI OG VEGGSPJÖLD

María Helga Guðmundsdóttir (2024). Geoscience on the Edge (of Ice-
land): The Drill Core Library and Research Center in Breiðdalsvík. 
Erindi flutt í hádegisfyrirlestraröð steindafræðideildar Náttúruminjasa-
fns Smithsonian-stofnunarinnar í Washington, D.C., 15. maí.

María Helga Guðmundsdóttir (2024). Borkjarnasafn Náttúrufræðistofnunar 
Íslands: Innviðir fyrir jarðvísindarannsóknir. Erindi flutt á rannsóknarinn-
viðadegi Háskóla Íslands í Reykjavík, 15. apríl.

María Helga Guðmundsdóttir (2024). Borkjarnasafn Náttúrufræðistofnunar 
Íslands: Ríkuleg heimild um berggrunn Íslands. Erindi flutt á haustfundi 
Jarðfræðafélags Íslands í Reykjavík, 19. janúar.

RITSTJÓRN 

María Helga Guðmundsdóttir prófarkalas Skírni, tímarit Hins íslenska bók-
menntafélags. 

SETA Í STJÓRNUM OG NEFNDUM 

María Helga Guðmundsdóttir var varamaður í stjórn Kötlu jarðvangs og sat 
í fagráði atvinnu og nýsköpunar fyrir Uppbyggingarsjóð Austurlands.

